
OLATE: ¿Zergatik gustatzen zaizu margotzea? 
K.E. Ez dakit zergatik gustatzen zaidan. Ez dakit 
zeintzuk diren arrazoiak, baina txikitatik egiten dut 
eta betidanik gustatu zait. Egia esanda misterio bat 
da. 
IÑAKI: ¿Zenbat  urterekin  hasi  zinen  margo-
tzen? 
K.E. Zazpi edo zortzi urte nituela sentzibilitate 
handiko andereñoa izan nuen, eta uste dut berak 
piztu zidala margotzeko grina. Hala ere hazia barru-
tik neraman, eta berak ernarazi zidan. 
NAIA: ¿Zergatik egiten dituzu kuadroak orde-
nagailuaren bidez? 
K.E. Ondo ezagutzen dudan tresna da. Urte asko 
daramatzat ETB-n programetako sarrerak egiten. 
Tresna honek marrazkiak egiteko eta adierapenerako 
aukera ugari ematen ditu. Horregatik erabiltzen dut. 
Teknika hau berria da. Oraindik oso jende gutxik 
erabiltzen du ordenagailua artea egiteko, baina etor-
kizunean artista askok erabiliko dutelakoan nago tek-
nika honek aukera pila ematen dituelako. Une hone-
tan ezatabaida bat dago. Batzuk diote ez dela mar-
goa, baina horren indar adierazgarria duela medio, 
laster, aho batez esango da arte plastikoa dela.   
JON: ¿Gustatzen zitzaizun eskolara joatea? 
K.E. Bai, baina margotzea eta patio orduan lagune-
kin jolastea zen gehien gustatzen zitzaidana. 

MISHEL: ¿Zergatik zure koadretan pertsona 
bat edo bi baino ez daude? 
K.E. Pertsonak ikonoak dira, horregatik kokatzen 
ditut esparru desberdinetan. Adierazi nahi dut 
kanpoan ikusten dugun edertasuna gure barnean 
dagoela ere. 
NAIA: ¿Zergatik agertzen dira hiriak zure 
koadro gehienetan? 
K.E. Lehen esan dudanez, edertasuna gizakiok 
gauden tokietan aurkitzen dut, eta gaur egun mun-
duko pertsona gehienak hirietan bizi dira elkarre-
kin. 
OLATE: ¿Zein da zure kolorerik gogokoena? 
K.E. Denak dira. Koloreek inadarra hartzen dute 
aldamenean duten beste koloreen arabera, horre-
gatik denak dira inportanteak.  
JULENE: ¿Nola inprimatzen dituzu irudiak? 
K.E. Lehendabizi irudi txikiagoa egin behar dut. 
Ondoren egiten dut askoz handiagoa, gordetzen 
dut irudia DVD batetan eta eramaten dut entre-
presa batetara haiek inprimatzeko. 
MISHEL: ¿Zergatik dira hain handiak zure 
koadroak? 
K.E. Koadro handietan espazioaren poetika naba-
riagoa delako eta esanahia biribilagoa delako.  

